
Агульныя палажэнні
1. Беларускі дом правоў чалавека імя Б. Звозскава пры экспертнай падтрымцы

Цэнтра прававой трансфармацыі і Асамблеі НДА Беларусі абвяшчае конкурс

на падтрымку супольных міні-праектаў беларускіх праваабарончых

арганізацый і ініцыятыў.

 
Мэта і змест конкурсу
2. Асноўнай мэтай конкурсу з'яўляецца ўзмацненне супрацоўніцтва праваабарончых арганізацый і ініцыятыў для прасоўвання каштоўнасцяў правоў чалавека і абароны ахвяр парушэнняў правоў чалавека, развіцця вяршэнства права і дэмакратыі, садзейнічання ўстойліваму развіццю ва ўмовах існуючых абмежаванняў свабоды сходаў і асацыяцый у Беларусі.
3. Задачы, на рашэнне якіх павінны быць накіраваныя міні-праекты:
· Распрацоўка і рэалізацыя супольных праектаў дзвюх ці болей праваабарончых арганізацый і/або ініцыятыў;
· Развіццё супрацоўніцтва арганізацый на нацыянальным і мясцовым узроўнях;
· Развіццё і ўмацаванне мясцовых і рэгіянальных праваабарончых арганізацый і/або ініцыятыў.
Умовы ўдзелу ў конкурсе, крытэрыі адбору
4. Праект павінен быць пададзены і рэалізаваны дзвюма ці болей праваабарончымі арганізацыямі і/або ініцыятывамі, якія працуюць у Беларусі. 
5. Прыярытэтнымі з'яўляюцца заяўкі, пададзеныя рэгіянальнымі або мясцовымі арганізацыямі ці ініцыятывамі. 
6. Праект можа прадугледжваць дзейнасць, накіраваную на паляпшэнне сітуацыі з правамі чалавека, напрыклад:
· Стратэгічныя справы, накіраваныя на ўдасканаленне заканадаўства, судовай або адміністрацыйнай практыкі;
· Падрыхтоўка справаздачаў аб захаванні тых ці іншых правоў;
· Маніторынг парушэнняў тых ці іншых правоў;
· Рашэнне мясцовых праблемаў, звязаных з парушэннямі правоў чалавека;
· Барацьба з дыскрымінацыяй і да т.п.
7. Прыярытэт надаецца праектам, якія маюць на мэце атрымаць доўгатэрміновыя пазітыўныя вынікі ці ўносяць станоўчыя змены ў агульную сітуацыю з правамі чалавека ў краіне. 
8. Не могуць прымаць удзел у конкурсе камерцыйныя і рэлігійныя арганізацыі, палітычныя партыі і палітычныя ініцыятывы.
9. Прапанаваная праектная дзейнасць павінна адпавядаць мэтам і задачам дадзенага конкурсу.
10. Фінансаванне можа прадастаўляцца як для новага, асобнага праекта, так і для часткі праекта, які ўжо ажыццяўляецца. 
11. Абавязковай умовай з'яўляецца наяўнасць сафінансавання з іншых крыніцаў у памеры не менш за 5% ад бюджэту праекта.
12. Удзельнікі конкурсу прадстаўляюць заяўку на ўдзел у адпаведнасці з прыкладаемай формай. Будуць разгледжаныя толькі тыя заяўкі, якія адпавядаюць прыкладзенай форме i iншым умовам конкурсу, прадстаўленыя не пазней за ўстаноўлены дадзеным Палажэннем тэрмін. 
13. Пры разглядзе заявак будуць улічвацца:
· наяўнасць рэалістычнай і дасягальнай мэты міні-праекта;
· устойлівасць дзейнасці пасля заканчэння фінансавання;
· рэалістычнасць, абгрунтаванасць бюджэту;
· прыцягненне мясцовых праваабарончых арганізацый;
· наяўнасць сафінансавання ў памеры не менш за 5% ад бюджэту.
 
14. Умовы і парадак фінансавання
15. Сродкі, якія прадастаўляюцца на рэалізацыю міні-праектаў, павінны выкарыстоўвацца выключна на мэты абвешчанага конкурсу і могуць уключаць аплату экспертных ганарараў, пераклад дакументаў, аплату праездаў, харчавання, пражывання, арэнды памяшканняў, канцылярскіх выдаткаў, калі яны наўпрост звязаныя з дзейнасцю па дасягненню задач, вызначаных гэтым конкурсам. 
16. Сродкі, якія прадастаўляюцца на рэалізацыю міні-праектаў, не могуць выкарыстоўвацца:
· на закупку рухомай або нерухомай маёмасці;
· на ажыццяўленне дзейнасці, не звязанай з прадстаўленым на конкурс праектам;
· на вядзенне камерцыйнай дзейнасці;
· на аказанне гуманітарнай і/або сацыяльнай дапамогі асобным асобам;
· на аплату лячэння, адукацыі, адпачынку;
· на аплату непрадбачаных выдаткаў.
17. Аб'ём выдаткаў на зарплаты наёмных супрацоўнікаў не павінен перавышаць 30% бюджэту міні-праекта.
18. Сума фінансавання міні-праекта - ад 1 000 да 4 000 еўра.
19. Абавязковай умовай з'яўляецца наяўнасць сафінансавання з іншых крыніц у аб'ёме не менш за 5%. 
20. Бюджэт павінен прадугледжваць дзве аднадзённыя паездкі ў Вільнюс на аднаго чалавека для заключэння дамовы і справаздачнасці па праекце.
21. Агульны фонд конкурсу складае 48 000 еўра. Дадзеная сума будзе размеркаваная ў адпаведнасці з колькасцю праектаў, якія атрымаюць падтрымку.
22. З пераможцамі конкурсу будуць заключаны грантавыя пагаднення ў вызначаныя гэтым Палажэннем тэрміны. Грантавым пагадненнем будзе вызначаны парадак і тэрміны фінансавання, пры гэтым першы транш у пачатку рэалізацыі складзе 80%, другі транш пасля заканчэння праекта і справаздачнасці - 20%.
23. Маніторынг рэалізацыі праектаў забяспечвае арганізатар конкурсу.
 
Конкурсная камісія
24. Разгляд, аналіз і ацэнку заявак, а таксама прыняцце рашэння аб фінансаванні міні-праектаў ажыццяўляе конкурсная камісія, сфармаваная з прадстаўнікоў арганізатара і партнёраў гэтага конкурсу. Колькасны склад камісіі 3-5 чалавек. 
25. Камісія рэгулюе правядзенне конкурсу, вызначае пераможцаў, мае права запытваць у заяўнікаў дадатковыя дакументы і інфармацыю, неабходныя для прыняцця рашэння. 
26. Першасны (тэхнічны) адбор заявак і арганізацыю работы камісіі, камунікацыю з заяўнікамі ажыццяўляе каардынатар праекта арганізатара.
27. На этапе разгляду заявак, да вынясення рашэння, конкурсная камісія можа рэкамендаваць заяўніку ўнесці змены ў змест міні-праекта і бюджэту.
28. Абмеркаванне праектных заявак з'яўляецца канфідэнцыйным. Камісія не абавязана прадастаўляць інфармацыю аб характары і сутнасці абмеркаванняў заявак.
 
Тэрміны і графік правядзення конкурсу
29. Працягласць рэалізацыі міні-праектаў: да 9 месяцаў.
30. Прыём заявак: да 12.12.2016 г.
31. Заяўкі на конкурс прымаюцца да 23:59 12.12.2016 г. на адрас: shrc.belarus@humanrightshouse.org .У тэме ліста абавязкова пазначыць "Заяўка на конкурс супольных праектаў". 
32. Падвядзенне вынікаў конкурсу: да 31.12.2016 г.Усе ўдзельнікі конкурсу атрымаюць апавяшчэнне аб рашэнні конкурснай камісіі. Удзельнікі конкурсу, чые заяўкі будуць адабраныя конкурснай камісіяй, атрымаюць запрашэнне для падпісання пагаднення аб рэалізацыі праекта пасля дадатковага ўзгаднення ўмоваў і бюджэту праекта. 
33. Падпісанне грантавых пагадненняў: да 10.01.2017 г.
34. Заканчэнне рэалізацыі праектаў: да 01.09.2017г.
35. Падача апісальнай і фінансавай справаздачы па праекце: да 01.10.2017 г. 
 
Заключныя палажэнні
36. Усе пытанні, звязаныя з падачай заявак, правядзеннем конкурсу, ажыццяўленнем праектаў, можна накіроўваць на адрас shrc.belarus@humanrightshouse.org.
